
SUG‘URTA KOMPANIYALARI 
TO‘LOV QOBILIYATINI 
KENGAYTIRISH 
YO‘NALISHLARI

G‘aniyev Shahriddin Vohidovich 
ISFT Instituti professori, iqtisodiyot fanlari doktori (DSc)

Qarshiyev Daniyar Eshpulatovich 
ISFT Instituti katta o‘qituvchisi, iqtisodiyot fanlari falsafa doktori 
(PhD)

Annotatsiya: maqolada sug‘urta kompaniyalarining  to‘lov qobiliyatini samarali tashkil etish va yanada faollashtirish ilgari 
surilgan. Xususan, sug‘urta sohasiga tashqi investorlarni jalb qilishda milliy sug‘urta kompaniyalari (Return on Equity) 
sof foydasining o‘z kapitaliga nisbatini aks ettiradigan va foiz sifatida ifodalanadigan ko‘rsatkichni oshirish bilan bog‘liq 
faoliyatni tashkil etish to‘g‘risida ma’lumot keltirilgan.

Kalit so‘zlar: sug‘urta faoliyati, sug‘urta kompaniyalari to‘lov qobiliyati, sug‘urtada ROE (Return on Equity) ko‘rsatkichi, 
to‘lov qobiliyati marjasi, sug‘urtada ROA (Return on Assets) ko‘rsatkichi, Solvency I, Solvency II.

Аннотация: в статье предлагается эффективная организация и дальнейшая активизация платежеспособности 
страховых компаний. В частности, для привлечения иностранных инвесторов в страховой сектор необходимо 
организовать мероприятия, связанные с увеличением отношения чистой прибыли национальных страховых ком-
паний (Return on Equity) к собственному капиталу, которое выражается в виде процентная информация предо-
ставляется.

Ключевые слова: страховая деятельность, платежеспособность страховых компаний, показатель ROE (Return on 
Equity) в страховании, маржа платежеспособности, показатель ROA (Return on Assets) в страховании, Solvency I, 
Solvency II.

Abstract: the article proposes effective organization and further activation of insurance companies’ solvency. In particular, 
in order to attract foreign investors to the insurance sector, it is necessary to organize activities related to the increase of 
the ratio of the net profit of national insurance companies (Return on Equity) to their own capital, which is expressed as 
a percentage. information is provided.

Key words: insurance activity, solvency of insurance companies, ROE (Return on Equity) indicator in insurance, solvency 
margin, ROA (Return on Assets) indicator in insurance, Solvency I, Solvency II.

Sug‘urta bozorini moliya bozoridagi ulushini yanada oshirishni ta’minlash uchun sug‘urta kompaniyalari 
moliyaviy barqarorligini oshirish bo‘yicha samarali tadbirlarni keng miqyosda amalga oshirish muhim ahamiyat 
kasb etadi.

Sug‘urta kompaniyalari tomonidan sug‘urtalashga qabul qilib olingan sug‘urta mukofatlari hisobiga jam-
lanadigan sug‘urta zaxiralarini qisqa va uzoq muddatli investitsiya sifatida samarali ishlatish mexanizmlarini 
yaratish orqali mamalakat yalpi ichki mahsulotida sug‘urtaning ulushini oshirish mumkin.Sug‘urta sohasiga 
tashqi investorlarni jalb qilishda milliy sug‘urta kompaniyalarini ROE (Return on Equity) sof foydasining o‘z 
kapitaliga nisbatini aks ettiradigan va foiz sifatida ifodalanadigan ko‘rsatkichni oshirish bilan bog‘liq faoliyatni 
tashkil etish sug‘urta bozorini rivojlanishida muhim ahamiyat kasb etadi. ROE investorlarga kompaniyaning o‘z 
kapitalini qanchalik samarali ishlatishini baholashga imkon beradi. Shuningdek sug‘urta kompaniyalarini muhim 
ko‘rsatkichlaridan biri – bu ROA (Return on Assets) koefitsientidir, ROA (Return on Assets) kompaniyaning sof 
foydasining uning aktivlariga nisbatini aks ettiradi, foiz sifatida ifodalanadi va investorlarga kompaniyaning ak-
tivlaridan qanchalik samarali foydalanishini baholashga imkon beradi

Sug‘urta kompaniyalari investitsiya kapitalining asosiy manbalaridan biri hisoblanib sug‘urta xizmatlarini 
ko‘rsatish orqali kapital bozorida mablag‘lar oqimini samarali harakatini vujudga keltiradi. Sug‘urta kompani-
yalari sug‘urta qildiruvchilardan oladigan badallari hisobiga katta miqdordagi sug‘urta fondini shakllantiradi 
hamda vaqtincha sug‘urta kompaniyasi hisobida yig‘iladigan sug‘urta fondi orqali qisqa va uzoq muddatli in-
vestitsiya faoliyatini amalga oshirish huquqidan foydalangan holda samarali investitsion faoliyatni amalga oshi-
radilar. Sug‘urta kompaniyalari sug‘urta faoliyatini tashkil etish orqali passiv pul oqimlarini aktiv pul oqimlariga 
aylantiruvchi investorlar sinfini shakllantiradilar. Rivojlangan davlatlarda investitsiya faoliyatini amalga oshiru-
vchi asosiy investorlar sifatida sug‘urta kompaniyalari kuchli moliya-kredit institutlariga aylanishlari oqibatida 
sug‘urta mamlakat iqtisodiyotining strategik sektori sifatida tan olinadi. Ayniqsa hayot sug‘urta tarmog‘ida uzoq 
muddatga tuzilgan shartnomalar orqali kelib tushadigan pul mablag‘lari uzoq muddat davomida sug‘urta kom-
paniyalarini samarali investorlar sifatida investitsiya bozorida faoliyat olib borishiga sabab bo‘ladi.

M A V Z U G A  O I D  A D A B I Y O T L A R  T A H L I L I
Sug‘urta kompaniyalari to‘lov qobiliyatini kengaytirish yo‘nalishlarini takomillashtirishning turli jihatlari MDH 

olimlari K. G. Voblogo, R. G. Gleyzer, S. V. Kulikova, L. A. Orlanyuk-Malitskoy, G. V. Chernova, K. V. Shiborsha, 
L. V.Lavrentevalarning ilmiy izlanishlarida ko‘rib chiqilgan. Sug‘urta kompaniyalari to‘lov qobiliyatini kengay-
tirish yo‘llari xorijiy olimlarni nazariy yondashuvlarida Evaggelia Siopi, Thomas Poufnas, James Ming Chen, 
Charalampos Agiropoulos va boshqalarning ilmiy izlanishlarida ko‘rib chiqilgan. O‘zbekistonda sug‘urta kom-
paniyalarini to‘lov qobiliyatini takomillashtirishni turli jihatlari professor Q. M. Qo‘ldoshev, professor X. M. Shen-
nayev va professor R. S. Azimovlarning ilmiy ilmiy ishlarida tahlil qilingan.

Mahalliy va xorijiy olimlarning ilmiy ishlarida sug‘urta tashkilotlarining to‘lov qobiliyatini oshirish ulardagi 
mavjud aktivlarni rentabelligi yuqori bo‘lgan sohalarga investitsiya qilish masalalari yoritilgan bo‘lib O‘zbekiston 
sug‘urta bozorida sug‘urta tashkilotlarining to‘lov qobiliyatini oshirish yo‘nalishlarini qiyosiy tahliliga e’tibor berilma-
gan. Ushbu maqolada O‘zbekiston sug‘urta bozorida faoliyat olib borayotgan milliy sug‘urta kompaniyalaridagi 
mavjud kapital va aktivlardan samarali foydalanish imkoniyatlari tahlil qilingan hamda MDH davlatlari Rossi-
ya va Qozog‘istondagi sug‘urta bozorini ROE (Return on Equity) va ROA (Return on Assets) ko‘rsatkichlari 
O‘zbekiston sug‘urta bozori ko‘rsatkichlari bilan qiyosiy tahlili amalga oshirilgan.

Ushbu ilmiy maqolaning maqsadi milliy iqtisodiyotning investitsiya resurslariga bo‘lgan ehtiyojlarini qondi-
rishga va sug‘urta biznesini rivojlantirishning strategik vazifalarini hal qilishga yordam beradigan sug‘urta kom-
paniyalarining kapital va aktivlaridan samarali foydalanishning uslubiy asoslarini ishlab chiqishdan iborat.

T A D Q I Q O T  M E T O D O L O G I YA S I
Ushbu ilmiy maqola O‘zbekiston Respublikasi Moliya vazirligi huzuridagi Sug‘urta bozorini rivojlantirish 

agentligi tomonidan berilgan 2021–2022-yillardagi O‘zbekiston Respublikasi sug‘urta bozorining ROE (Return 
on Equity) va ROA (Return on Assets) moliyaviy ko‘rsatkichlari to‘g‘risidagi statistik ma’lumotlardan foydalanil-
gan holda Rossiya va Qozog‘iston davlatlari sug‘urta bozoridagi ROE (Return on Equity) va ROA (Return on 
Assets) ko‘rsatkichlari ma’lumotlari bilan qiyosiy tahlil usulidan foydalanib yozilgan.

Shuningdek xorijiy olimlar tomonidan olib borilgan sug‘urta kompaniyalari to‘lov qobiliyatini kengaytirish 
bilan bog‘liq ilmiy ishlardagi statistik tahlil ma’lumotlaridan foydalanilgan. 

T A H L I L  V A  N A T I J A L A R
Sug‘urta kompaniyalari uchun to‘lov qobiliyati marjasining haqiqiy hajmi ustav fondi, zaxira fondi, qo‘shim-

cha fond, iste’mol fondi, jamg‘arish fondi, hisobot yilidagi va o‘tgan yildagi taqsimlanmagan foydani hisobot 
yilidagi va o‘tgan yildagi qoplanmagan zararlar hajmiga kamaytirish orqali hisoblanadi.

Sug‘urta kompaniyalari sug‘urta faoliyatini tashkil etishlari uchun sug‘urta qonunchiligida belgilangan bar-
cha talablarga rioya etishlari shart. Sug‘urta kompaniyalarini moliyaviy barqarorligini belgilab beruvchi sug‘urta 
zaxiralarini shakllantirishi, sug‘urta kompaniyalari o‘z aktivlari tarkibini shakllantirishda belgilangan meyorlarga 
amal qilishi, qayta sug‘urta qilish bo‘yicha kvotalardan chiqib ketmasligi kabi bir qancha faoliyatni samarali 
amalga oshirishi lozim bo‘ladi. 

Sug‘urta kompaniyasining moliyaviy barqarorligini belgilovchi yeng muhim mezonlardan biri uning to‘lov 
qobiliyatidir. Sug‘urta kompaniyalari to‘lov qobiliyati deganda ularni uzluksiz sug‘urta faoliyatini amalga oshirish 
jarayonida joriy majburiyatlari bo‘yicha to‘lovlarni o‘z vaqtida to‘lash imkoniyatining mavjudligi tushuniladi.To‘lov 
qobiliyatining ikki turi mavjud bo‘lib bular ayni vaqtdagi joriy to‘lov qobiliyati va istiqboldagi to‘lov qobiliyatidir.

Joriy to‘lov qobiliyati to‘g‘ridan to‘g‘ri hisob-kitob qilinadigan kreditorlik qarzlari uchun zarur bo‘lgan pul 
mablag‘larini to‘lash imkoniyati mavjudligini bildiradi. Sug‘urta kompaniyasini joriy to‘lov qobiliyati ko‘rsatkichi 
majburiyatlarga etarli pul mablag‘larining majudligi bilan belgilanadi. Sug‘urta kompaniyasining istiqboldagi 
to‘lov qobiliyati rejadagi sug‘urta tushumlari bilan ta’minlanishi hamda likvidli aktivlarga ega bo‘lishi bilan bog‘liq 
faoliyatni samarali tashkil etish bilan belgilanadi.Sug‘urta kompaniyasini to‘lov qobiliyati sug‘urta bozorida o‘z 
majburiyatlarini belgilangan muddatda bajarish imkoniyatining mavjudligidir.

O‘zbekiston sug‘urta bozori professional ishtirokchilarini ya’ni sug‘urta kompaniyalarini to‘lov qobiliyati nor-
mativlari quyidagilardan iborat:

● to‘lov qobiliyati marjasining yetarliligi normativi; 
● alohida tavakkalchiliklar bo‘yicha sug‘urtalovchilar (qayta sug‘urtalovchilar) majburiyatlarining yo‘l qo‘yil-

adigan eng ko‘p miqdori;
● sug‘urtalovchilar (qayta sug‘urtalovchilar) majburiyatlari jamining yo‘l qo‘yiladigan eng ko‘p miqdori.
Sug‘urtalovchilar va qayta sug‘urtalovchilarning to‘lov qobiliyati to‘g‘risidagi Nizomga ko‘ra sug‘urta kom-

paniyalari to‘lov qobiliyati marjasining yetarliligi normativi 1 dan kam bo‘lmasligi shart etib beligilangan.
O‘zbekiston Respublikasidagi sug‘urta faoliyati to‘g‘risidagi qonunchilik hujjatlariga muvofiq sug‘urta kom-

paniyasini to‘lov qobiliyati marjasining yetarliligi normativi to‘lov qobiliyati marjasining haqiqiy miqdorini to‘lov 
qobiliyati marjasining normativ miqdoriga nisbatini bildiradi. 

Umumiy sug‘urta sohasida yoki faqat qayta sug‘urta qilish faoliyatini amalga oshiradigan sug‘urtalovchilar 
uchun to‘lov qobiliyati marjasining normativ miqdori bo‘lib, quyidagi uchta miqdorning eng kattasi hisoblanadi:

● sug‘urta faoliyati to‘g‘risidagi qonunchilik hujjatlariga muvofiq sug‘urtalovchi uchun belgilangan ustav ka-
pitalining eng kam miqdori;

● “mukofotlar usuli” bo‘yicha hisoblangan miqdor; 
● “to‘lovlar usuli” bo‘yicha hisoblangan miqdor.
2022-yilning 1-yarim yillik yakunlariga ko‘ra Moliya vaziriligi huzuridagi Sug‘urtani rivojlantirish agentligi 

hisobotida sug‘urta kompaniyalari to‘lov qobiliyati marjasi bo‘yicha 1-diagrammada ma’lumotlar keltirilgan.
1-diagrammadagi ma’lumotlarga e’tibor qaratsak O‘zbekiston sug‘urta bozorida faoliyat olib borayotgan 

sug‘urta kompaniyalari ichida eng yuqori ko‘rsatkich O‘zbekinvest AJ ga tegishli bo‘lib 2022-yil yakunlariga 
ko‘ra eng yuqori ko‘rsatkichga ega bo‘lgan “APEX INSURANCE” AJ ning to‘lov qobiliyati marjasining yetarlilik 
ko‘rsatkichi 1,0664 ga teng bo‘lgan bundan shunday xulosa chiqarish mumkinki “APEX INSURANCE” AJ ning 
aktivlari va u tomonidan qabul qilingan sug‘urta majburiyatlari o‘rtasidagi mutanosiblik belgilangan talabdan oz-
roq yuqori lekin ushbu sug‘urta kompaniyasi 2022-yil yakunlariga ko‘ra 576 972 million so‘m sug‘urta mukofatini 
yig‘ib sug‘urta bozorida birinchi o‘rinni egallagan. Sug‘urta bozorini tartibga solishda sug‘urta kompaniyalarining 
o‘z moliyaviy majburiyatlarini o‘z vaqtida va to‘liq bajara olish qobiliyatini oshirishga qaratilgan chora-tadbirlar 
mexanizmini shakllantirish zarur. To‘lov qobiliyatining asosi bo‘lib, shakllantirilgan ustav kapitali, yetarli sug‘urta 
zaxiralari, shuningdek qayta sug‘urta qilish tizimining mavjudligi hisoblanadi.

Sug‘urta kompaniyasining ROE (Return on Equity) ko‘rsatkichi sof foydasining o‘z kapitaliga nisbatini aks 
ettiradi va foiz sifatida ifodalanadi. ROE investorlarga kompaniyaning o‘z kapitalini qanchalik samarali ish-
latishini baholashga imkon beradi.

Sug‘urta kompaniyasining ROA (Return on Assets) ko‘rsatkichi sof foydasining uning aktivlariga nisbatini aks 
ettiradi, foiz sifatida ifodalanadi va investorlarga kompaniyaning aktivlaridan qanchalik samarali foydalanishini 
baholashga imkon beradi.

O‘zbekiston sug‘urta bozorini umumiy sug‘urta tarmog‘idagi sug‘urta kompaniyalarini 2022-yil 1-yarim yil-
likdagi ROE koeffitsiyenti bo‘yicha ma’lumotlar tahlililga e’tibor qaratsak eng yuqori ko‘rsatkich “DD gener-
al insurance” AJ (33,9%) , “Global insurance group” AJ (17,5%) , “Xalq sug‘urta” AJ (16,2 %) larga tegishli. 

SO‘zbekiston sug‘urta bozorining muhim ko‘rsatkichlaridan biri ROE koeffitsiyenti 2021–2022-yillarda 3–4 foizlik 

ko‘rsatkichga ega bo‘lgan.

1 - d i a g r a m m a: Umumiy sug‘urta tarmog‘ida to‘lov qobiliyati marjasining yetarlilik ko‘rsatkichlari

O‘zbekiston sug‘urta bozorini umumiy sug‘urta tarmog‘idagi sug‘urta kompaniyalarini 2022-yil 1-yarim yil-
likdagi ROA koeffitsiyenti bo‘yicha ma’lumotlar tahlililga e’tibor qaratsak eng yuqori ko‘rsatkich “DD general 
insurance” AJ (14,8 %) , “Global insurance group” AJ (6,9 %) , “Xalq sug‘urta” AJ (5,5 %) larga tegishli.

Rossiya sug‘urta kompaniyalari kapitali rentabelligi ROE koeffitsiyenti 2016–2015-yillarda 24–28 foiz 
ko‘rsatkichga ega bo‘lib, Rossiya banklari kapitali rentabelligi ROE koeffitsiyenti 2016–2015-yillarda 14–13 
foizni tashkil etib sug‘urta sektori rentabelligi bank sektori rentabelligidan baland bo‘lgan va o‘z navbatida bank 
va sug‘urta sektorlari bir-biri bilan yaxshigina raqobatlashgan1. Tahlillarimizga ko‘ra Rossiya sug‘urta bozori 
ROE koeffitsiyenti o‘rtacha 15 foizdan yuqori ekanligini anglashimiz mumkin. 

Qozog‘iston sug‘urta bozori tahliliga ko‘ra, sug‘urta kompaniyalari kapitali rentabelligi ROE koeffitsiyenti 
2016–2020-yillarda o‘rtacha 12–14 foizni tashkil etgan.

1 - r a s m: Qozog‘iston sug‘urta bozori kapitali rentabelligi ROE koeffitsiyenti2

1 https://acra-ratings.ru/research/422/ “Страховой сектор России привлекает инвесторов высокой рентабельностью”.
2 https://frsi.nationalbank.kz/ “Основные финансовые показатели страхового рынка.

Sug‘urta kompaniyalarini moliyaviy barqarorligini ta’minlashga xizmat qiluvchi omillardan biri ularni investit-
siya faoliyatini kengaytirish hisoblanadi. Rivojlangan xorijiy davlatlar AQSh Yaponiya va Germaniya tajribasidan 
ma’lumki sug‘urta kompaniyalari uzoq muddatli sug‘urta turlari orqali yig‘ilgan sug‘urta zaxiralarini asosan moli-
ya bozoriga hamda ipoteka va ko‘chmas mulk bozoriga investitsiya qilishi hisobiga yuqori likvidli daromadga 
ega bo‘lmoqda. 

O‘zbekiston sug‘urta bozori professional ishtirokchilari ya’ni sug‘urta kompaniyalarini asosiy daromada-
lari tarkibida investitsiya faoliyatidan olinayotgan daromadlar ulushi so‘nggi yillarda o‘sish tedentsiyasiga ega 
ekanligini sug‘urta bozori ko‘rsatkichlari tahlili asosida bilishimiz mumkin. Sug‘urta kompaniyasining rentabelligi 
va raqobatbardoshligi ko‘p jihatdan investitsion faoliyatiga bog‘liq. Rivojlangan mamlakatlarda sug‘urta kom-
paniyalari tomonidan vaqtincha bo‘sh mablag‘larni joylashtirishni tartibga solish bo‘yicha tartib qoidalar ishlab 
chiqilgan. Mablag‘larni joylashtirish vaqt va makon bo‘yicha ularning majburiyatlari bilan mos kelishi likvidlik va 
rentabellik talablariga javob berishi kerak.

Boshqa investitsiyalar

Tashkilotlarning ustav fondidagi ishtiroki

Ko‘chmas mulk

Zaymlar

Qimmatli qog‘ozlar

Depozitlar (omonatlar)

Jami investitsiyalar, shu jumladan:

2022-y. 2021-y. 2020-y. 2019-y.

2  –  d i a g r a m m a: O‘zbekiston sug‘urta kompaniyalari investitsiya faoliyati ko‘rsatkichlari (mln. so‘mda)

O‘zbekiston sug‘urta tashkilotlari so‘nggi yillardagi investitsiya yo‘nalishi deyarli o‘zgarmagan.Sug‘urta 
tashkilotlari 2015-yildan 2022-yilga qadar depozitlar, qimmatli qog‘ozlar, ko‘chmas mulk, zaymlar, tashkilotlar 
ustav kapitalidagi ishtirokchilikka va qisman boshqa investitsiyalarga yo‘naltirgan. Sug‘urta tashkilotlari asosan 
umumiy sug‘urta tarmog‘ida faoliyat olib borayotganligi ularni uzoq muddatga mo‘ljallangan investitsiya faoli-
yatini amalga oshirishlariga imkon bermaydi chunki ularni sug‘urta zaxiralari uzoq muddatga shakllanmaydi. 

O‘zbekistonda hayot sug‘urtasi bilan shug‘ullanuvchi sug‘urta tashkilotlarining uzoq muddatga investitsiya 
qilish imkoniyatlarini kengaytirish uchun hukumat tomonidan uzoq muddatli investitsiyalarni rag‘batlantirish si-
yosati olib borilishi va ushbu sohadagi qonunchilikga o‘zgartirishlar kiritilishi mamlakat yalpi ichki mahsulotida 
sug‘urta mukofatlari hajmini oshishini ta’minlaydi. Xayotni sug‘urtalashga ixtisoslashgan sug‘urta tashkilotlarini 
qo‘llab-quvvatlashga doir davlat siyosatini amalga oshirish orqali sug‘urta sohasini rivojlantirish sug‘urta tashki-
lotlarini faol investorlarga aylantiradi. 

X U L O S A  V A  T A K L I F L A R
O‘zbekistonda sug‘urta kompaniyalar to‘lov qobiliyatini oshirish uchun ulardagi mavjud aktiv va kapitaldan 

samarali foydalanish va ularni boshqarish bilan bog‘liq faoliyatni iqtisodiy jarayonlarga mos holda tashkil etish 
zarur. 

Xorijiy davlatlar xususan Hindiston sug‘urta faoliyatini nazorat qilish va muvofiqlashtirish organi IRDAI 
tomonidan sug‘urta kompaniyalari uchun to‘lov qobiliyati marjasining yetarlilik normativi 1,5 daraja qilib belgil-
angan.

O‘zbekiston Respublikasi Markaziy banki tomonidan kreditlar berish tartib va meyorlari ishlab chiqilayot-
ganda banklarga shunday talab qo‘yilishi kerakki unga ko‘ra bank tomonidan ajaratilayotgan kreditni qaytmas-
ligi yoki garovga qo‘yilayotgan mol-mulkni sug‘urtalash shartnomalarini tuzishda sug‘urta kompaniyalarini ROE 
(Return on Equity) va ROA (Return on Assets) ko‘rsatkichlari hamda to‘lov qobiliyati marjasining yetarlilik nor-
mativi ko‘rsatkichini hisobga olgan holda amalga oshirishi lozim. Banklar sug‘urta kompaniyalari bilan hamkor-
likda faoliyat olib borishida birinchi o‘rinda ularning moliyaviy barqarorlik ko‘rsatkichlari va ularni xalqaro reyting 
ko‘rsatkichlarini inobatga olishi zarur.

SSo‘nggi yillarda Yevropa Ittifoqi davlatlari tomonidan qabul qilingan sug‘urta kompaniyalari to‘lov qobiliyati 

bo‘yicha Solvency I va Solvency II meyorlarini ba’zi jihatlarini O‘zbekiston sug‘urta bozorini rivojlantirish va 
nazorat qilishda qo‘llash bo‘yicha tartiblarni ishlab chiqish mumkin.

Foydalanilgan adabiyotlar ro‘yxati:
1. https://lex.uz/docs/5692504 O‘zbekiston Respublikasi Prezidentining 23.10.2021-yildagi PQ-5265-son qarori “Sug‘ur-

ta bozorini raqamlashtirish va hayot sug‘urtasi sohasini rivojlantirish bo‘yicha qo‘shimcha chora-tadbirlar to‘g‘risida”. 
2. https://lex.uz/docs/ “Sug‘urtalovchilar va qayta sug‘urtalovchilarning to‘lov qobiliyati to‘g‘risida” gi nizomni tasdiqlash 

haqidagi O‘zbekiston Respublikasi Moliya vazirining buyrug‘i. O‘zbekiston Respublikasi Adliya vazirligi tomonidan 
2008-yil 12-mayda 1806-son bilan davlat ro‘yxatidan o‘tkazilgan.

3. https://cyberleninka.ru/article/n/evolyutsionirovanie-sistemy-otsenki platezhesposobnosti-strahovoy-organizatsii Л. К.  
Улыбина, О. А. Окорокова “Эволюционирование системы оценки платежеспособности страховой организации”.

4. https://elib.bsu.by/bitstream/123456789/284388/1/14-17.pdf Верезубова Т. А. “Развитие системы контроля 
платежеспособности страховщиков в условиях цифровизации”.

5. https://cbu.uz/oz/financial-stability/research-analysis/ O‘zbekiston Respublikasi Markaziy banki “Moliyaviy barqarorlik 

